ԱՄՓՈՓՈԹԵՐԹ
§ՎԱՐՉԱԿԱՆ ԻՐԱՎԱԽԱԽՏՈՒՄՆԵՐԻ ՎԵՐԱԲԵՐՅԱԼ¦ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՍԳՐՔՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ¦ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔԻ ՆԱԽԱԳԻԾԻ ՎԵՐԱԲԵՐՅԱԼ 

	Հ/Հ
	Նախագծի վերաբերյալ առաջարկություն ներկայացնող մարմնի անվանումը
	Նախագծի վերաբերյալ կատարված դիտողությունների, առաջարկությունների բովանդակությունը
	Ընդունման կամ մերժման հիմնավորումը

	1.
	ՀՀ արտաքին գործերի նախարարություն
	Առաջարկություններ չկան:
	

	2.
	ՀՀ ֆինանսների նախարարություն
	Դիտողություններ և առաջարկություններ չկան:
	


	3.
	ՀՀ սփյուռքի նախարարություն
	Առաջարկություններ և դիտողություններ չկան:
	

	4.
	ՀՀ կրթության և գիտության նախարարություն
	Առաջարկություններ և դիտողություններ չկան:
	

	5.
	ՀՀ գյուղատնտեսության նախարարություն
	Առաջարկություններ չկան:
	

	6.
	ՀՀ պաշտպանության նախարարություն
	Դիտողություններ և առաջարկություններ չկան:
	

	7.
	ՀՀ աշխատանքի և սոցիալական հարցերի նախարարություն
	Առաջարկություններ չկան:
	

	8.
	ՀՀ արտակարգ իրավիճակների նախարարություն
	Առաջարկություններ և դիտողություններ չկան:
	

	9.
	ՀՀ բնապահպանության նախարարություն
	Նախագծի 1-ին հոդվածի 1-ին մասը §շրջակա միջավայրը¦ բառերից հետո լրացնել §ու բնական ռեսուրսները¦ բառերով:
	Ընդունվել է:

	10.
	ՀՀ Էկոնոմիկայի նախարարություն
	Համաձայն Հայաստանի Հանրապետության  կառավարության 2008 թվականի մայիսի 15-ի N 550-Ն որոշման 2-րդ կետի 2-րդ ենթակետով հաստատված հավելվածի` որակի տեսչությունը վերանվանվել է Շուկայի և սպառողների շահերի պաշտպանության պետական տեսչության, ուստի անհրաժեշտ է համապատասխան փոփոխություն կատարել նաև , §Վարչական իրավախախտումների վերաբերյալ¦ Հայաստանի Հանրապետության օրենսգրքում` նախագծի 31-րդ հոդվածը լրացնելով նոր նախադասությամբ` հետևյալ բովանդակությամբ.

§որակի տեսչությունը¦ բառերը փոխարինել  §Շուկայի և սպառողների շահերի պաշտպանության պետական տեսչությունը¦ բառերով:
	Ընդունվել է:

	11.
	ՀՀ քաղաքաշինության նախարարություն
	Օրենքի նախագծի վերնագիրն անհրաժեշտ է համապատասխանեցնել նախագծի բովանդակությանը, մասնավորապես նախագծի վերնագրում §լրացում¦ բառը փոխարինել §լրացումներ¦ բառով, քանի որ օրենքի նախագծում կատարված են մի շարք լրացումներ:
	Ընդունվել է:

	12.
	ՀՀ ազգային անվտանգության ծառայություն
	Դիտողություններ և առաջարկություններ չկան:
	

	13.
	ՀՀ դատական դեպարտամենտ
	Դիտողություններ և առաջարկություններ չկան:
	

	14.
	ՀՀ ԿԱ անշարժ գույքի կադաստրի պետական կոմիտե
	Առարկություններ և առաջարկություններ չունենք:
	

	15.
	ՀՀ ԿԱ քաղաքացիական ավիացիայի գլխավոր վարչություն
	Առաջարկություններ չկան:
	

	16.
	ՀՀ ԿԱ պետական գույքի կառավարման վարչություն
	Առաջարկություններ և դիտողություններ չունի:
	

	17.
	ՀՀ ԿԱ ՀՀ ոստիկանություն
	1. Առաջարկվում է նախագծի տեքստում §ՀՀ կառավարությանն առընթեր ՀՀ ոստիկանություն¦ բառերը փոխարինել §Հայաստանի Հանրապետության ոստիկանություն¦ բառերով:

2. Առաջարկվում է նախագծի 37-րդ, 38-րդ և 40-րդ հոդվածներում §ոստիկանի¦ բառը փոխարինել §ոստիկանության ծառայողի¦ բառերով, իսկ 43-րդ հոդվածում §ոստիկանների¦ բառը փոխարինել §ոստիկանության ծառայողների¦ բառերով:

3. Նախագծի 40-րդ հոդվածը լրացնել §փողոցային երթևեկության¦ բառերը փոխարինել §ճանապարհային երթևեկության բառերով¦ բառերով:

4. Նախագծի 56-րդ հոդվածով փոփոխվող` օրենսգրքի 294-րդ հոդվածի 2-րդ մասն առաջարկվում է ճանաչել ուժը կորցրած, քանի որ այն վերաբերվում է օրենսգրքի` ուժը կորցրած 172-րդ հոդվածին:
	1. Չի ընդունվել, քանի որ ՀՀ ոստիկանությունը հանդիսանում է ՀՀ կառավարությանն առընթեր մարմին:       

2. Ընդունվել է` համապատասխան հոդվածները խմբագրվել են:

3. Ընդունվել է:

4. Ընդունվել է:



	18.
	ՀՀ մշակույթի նախարարություն
	1. Նախագծի վերնագրում §լրացում¦ բառը փոխարինել §լրացումներ¦ բառով:

2. 1-ին հոդվածի 2-րդ մասում §մեջ¦ բառից հետո §անհիմն¦ բառը փոխարինել §առանց բավարար հիմքերի¦ բառերով:

3. 5-րդ հոդվածում §և տեղական¦ բառից առաջ լրացնել §կառավարման¦ բառը:

4. 6-րդ հոդվածում §17-րդ և 18-րդ¦ թվերը փոխարինել §17-րդ, 18-րդ և 252-րդ¦ թվերով: 

5. 7-րդ, 30-րդ հոդվածներում <<ՀՀ>> բառը փոխարինել <<Հայաստանի Հան​րա​​պետություն>> բառերով:

    6.    17-րդ, 21-րդ, 25-րդ, 28-րդ, 46-րդ, 52-րդ, 53-րդ, 54-րդ, 59-րդ   հոդ​ված​նե​րում <<ՀՀ կառավարության առընթեր ՀՀ ոստիկանության>> բառերը փոխարինել <<Հայաստանի Հանրապետության  Կառավարությանն առընթեր Հայաստանի Հանրապետության ոստիկանության>> բառերով:

   7. 29-րդ հոդվածում <<ՀՀ կառավարությանն առընթեր ՀՀ ոստիկանության և ՀՀ ազգային անվտանգության ծառայության>> բառերը փոխարինել <<Հայաստանի Հանրապետության Կառավարությանն առընթեր Հայաստանի Հանրապետության ոստիկանության և Հայաստանի Հանրապետության ազգային անվտան​գության ծառայության>>  բառերով:
8. 56-րդ հոդվածում <<Դատարանի, ՀՀ կառավարությանն առընթեր ՀՀ ոստիկանության մարմնի պետի, վերադաս դատարանի և ՀՀ կառավարության առընթեր ՀՀ ոստիկանության վերադաս մարմնի պետի լիազորությունները գործը վերանայելիս>> բառերը փոխարինել <<Դատարանի, Հայաստանի Հանրա​պետութ​յան Կառավարությանն առընթեր Հայաստանի Հանրապետության ոստիկանության մար​մնի պետի, վերադաս դատարանի և Հայաստանի Հանրապետության Կառա​վա​րու​թ​յանն առընթեր Հայաստանի Հանրապետության ոստիկանության վերադաս մար​մնի պետի լիազորությունները գործը վերանայելիս>> բառերով:

9.  23-րդ հոդվածում <<ՔԿԱԳ>> բառը փոխարինել <<քաղաքացիական կացութ​յան ակտե​րի գրանցման>> բառերով:

	1. Ընդունվել է:

2. Չի ընդունվել, քանի որ ՀՀ օրենսդրությամբ նախատեսված չէ բավարար կամ անբավարար հիմքերի սահմանները: 

3. Ընդունվել է:

4. Ընդունվել է նախնական խմբագրությամբ նախագծի` 6-րդ և 36-րդ հոդվածները միավորվել են:

5-րդ, 6-րդ, 7-րդ, 8-րդ և 9-րդ կետերով կատարված առաջարկությունները չեն ընդունվել, նկատի ունենալով §Իրավական ակտերի մասին¦  ՀՀ օրենքի 36-րդ հոդվածի պահանջները: Տվյալ պարագայում հարկ է նկատել նաև, որ բազմաթիվ իրավական ակտերում օգտագործված է հենց §ՀՀ¦ հապավումը: 

	19.
	ՀՀ Գլխավոր դատախազություն
	1. Նախագծի 2-րդ հոդվածում սահմանվում է, որ վարչական իրավախախտումների մասին ՀՀ օրենսդրությունը բաղկացած է` սույն օրենսգրքից և այլ իրավական ակտերից: Նշված ձևակերպումից բխում է, որ ենթաօրենսդրական ակտերով նույնպես կարող են սահմանվել վարչական իրավախախտումների և պատասխանատվության հետ կապված դրույթներ, մինչդեռ ՀՀ Սահմանադրության 83.5-րդ հոդվածի 2-րդ կետում նշված է, որ բացառապես օրենքով կարող են կարգավորվել ֆիզիկական և իրավաբանական անձանց իրավունքների և ազատությունների սահմանափակումները, նրանց պարտականությունները ինչպես նաև պատասխանատվության տեսակները, չափերը, պատասխանատվության ենթարկելու կարգը, հարկադրանքի միջոցներն ու դրանք կիրառելու կարգը: Առաջարկում ենք §այլ իրավական ակտեր բառերը¦ փոխարինել §այլ օրենքներից¦ բառերով:

2. ՎԻՎՕ-ի 266-րդ հոդվածում սահմանվում է, որ վարչական ձերբակալման , անձնական զննության, իրերի զննության, իրերի և փաստաթղթերի վերցնելու գործողությունները կարող են գանգատարկվել վերադաս մարմնին կամ դատախազին: Նախագծով առաջարկվում է ՎԻՎՕ-ի 266-րդ հոդվածում §դատախազ¦ բառը փոխարինել §Դատարան¦ բառով: Կարծում ենք, անկախ §ՀՀ դատախազության մասին¦ ՀՀ օրենքի 29-րդ հոդվածի 3-րդ մասում տրված սահմանափակումների, պետական հարկադրանքի միջոցներ հանդիսացող վարչական ձերբակալումը դատախազին բողոքարկելը և դատախազի կողմից դրանց օրինականության ստուգումը բխում է ՀՀ Սահմանադրության 103-րդ հոդվածի 6-րդ կետից: Գտնում ենք, որ վարչական ձերբակալման օրինականության և հիմնավորվածության նկատմամբ դատախազական հսկողությունը և դատական վերահսկողությունը միմյանց չեն բացառում, այլ կարող են փոխլրացնել, ուստի առաջարկում ենք ՎԻՎՕ-ի 266-րդ հոդվածում §դատախազ¦ բառից հետո ավելացնել կամ §դատարան¦ բառերը:
	 1. Ընդունվել է:

2.Ընդունվելաէահամապատասխան հոդվածը խմբագրվել է:   



	20.
	Երևանի քաղաքապետարան
	Նախագծի 4-րդ հոդվածից պետք է հանել §նրանց խորհուրդների¦ բառերը, քանի որ §Վարչական իրավախախտումների վերաբերյալ¦ Հայաստանի Հանրապետության օրենսգրքի 219.1 հոդվածով վարչական իրավախախտումների վերաբերյալ գործեր քննելու համար նման խորհուրդներ նախատեսված չեն:
	Ընդունվել է:

	21.
	ՀՀ առողջապահության նախարարություն
	1. Նախագծի 1-ին հոդվածում առաջարկում ենք, վարչական իրավախախտումների վերաբերյալ օրենսդրության խնդիրների մեջ ներառել նաև բնակչության առողջության պահպանումը:

2. Նախագծի 2-րդ հոդվածի 3-րդ մասում առաջարկում ենք սահմանել, որ վարչական իրավախախտումների վերաբերյալ գործերով վարույթը կարգավորվում է միայն այդ օրենսգրքով, քանի որ հակառակ դեպքում, ինչպես ցույց է տալիս փորձը, առաջանում են բազմաթիվ հակասություններ:

3. Նախագծի 4-րդ հոդվածով Վարչական իրավախախտումների վերաբերյալ ՀՀ օրենսգրքի 5-րդ հոդվածում կատարվող փոփոխություններն առաջարկում ենք համապատասխանեցնել §Տեղական ինքնակառավարման մասին¦ ՀՀ օրենքի պահանջներին /մասնավորապես, խոսքը վերաբերում է տեղական ինքնակառավարման մարմինների կողմից համաճարակների դեմ պայքարի հարցերի վերաբերյալ որոշումներ ընդունելու լիազորությանը/:
	1. Ընդունվել է:

2. Չի ընդունվել, քանի որ հիշյալ կետով արդեն իսկ սահմանված է, որ վարչական իրավախախտումների գործերով վարույթի վերաբերյալ նորմերը պետք է համապատասխանեն հիշյալ օրենսգրքով ամրագրված սկզբունքներին: 

3. Ընդունվել է, հիշյալ հոդվածից հանվել են տեղական ինքնակառավարման մարմիններին վերաբերվող դրույթները:

	22.
	ՀՀ տարածքային կառավարման նախարարություն
	1. Նախագծի 3-րդ հոդվածով առաջարկվել է ուժը կորցրած ճանաչել գործող օրենսգրքի 13-րդ հոդվածը, սակայն կարծում ենք, որ այս հոդվածը պետք է շարադրել նոր խմբագրությամբ, քանի որ վարչական իրավախախտումները կարող են կատարվել նաև անչափահասների կողմից: 

2. Նախագծի 4-րդ հոդվածի վերաբերյալ հայտնում ենք, որ համաձայն ՀՀ Նախագահի ՆՀ-728 հրամանագրի 1.21. կետի` մարզպետը մարզի տարածքում անց է կացնում խորհրդակցություններ և կարգադրություններ է տալիս. տարերային և տեխնոլոգիական աղետների վտանգի նվազեցման և դրանց հետևանքների վերացման վերաբերյալ, իսկ համաձայն §Տեղական ինքնակառավարման մասին¦ ՀՀ օրենքի 33-րդ հոդվածի 2-րդ մասի` համայնքի ղեկավարը որպես պետության կողմից պատվիրակված լիազորություն միջոցներ է ձեռնարկում տեխնոլոգիական աղետները կանխելու, տարերային և տեխնոլոգիական աղետների հետևանքները վերացնելու ուղղությամբ: Վերոգրյալից հետևում է, որ տեղական ինքնակառավարման մարմինները աղետների դեմ պայքարի համար որոշումներ ընդունող մարմիններ չեն և միայն աջակցում են պետության կողմից կազմակերպված միջոցառումների գործընթացին, ընդ որում որպես պետության կողմից պատվիրակված լիազորություն:

3. Նախագծի 5-րդ հոդվածում կարծում ենք, որ §տեղական ինքնակառավարման մարմինները¦ բառերը անհրաժեշտ է փոխարինել §տարածքային կառավարման մարմինները¦ բառերով, քանի որ տեղական ինքնակառավարման մարմինները հասարակական կարգի պահպանման կապակցությամբ համաձայն §Տեղական ինքնակառավարման մասին¦՚ ՀՀ օրենքի 35-րդ հոդվածի` որպես պատվիրակված լիազորություն ոստիկանությունից կարող են պահանջել աջակցություն: Բացի այդ,  համաձայն ՀՀ Նախագահի ՆՀ-728 հրամանագրի 1.21. կետի` մարզպետը մարզի տարածքում հասարակական կարգի պահպանման և ամրապնդման նպատակով մարզպետն իրավասու է ներքին գործերի և ազգային անվտանգության ոլորտի հանրապետական գործադիր մարմինների տարածքային ծառայությունների ղեկավարներին հանձնարարականներ տալ և կարգադրություններ անել: Նույն հոդվածում §ներքին գործերի¦ բառերը փոխարինել §ոստիկանության¦ բառով:

4. Նախագծի 14-րդ հոդվածով կատարվող փոփոխության մեջ առաջարկում ենք  §տարածքային կառավարման և տեղական ինքնակառավարման  մարմինները¦ բառերը փոխարինել §վարչական մարմինները¦ բառերով կամ գործող օրենսգրքի 39-րդ հոդվածով լիազորությունները ամբողջությամբ վերապահել վարչական դատարանին:

5.  Նախագծի 25-րդ հոդվածով կատարվող փոփոխությունների վերաբերյալ առաջարկում ենք գործող օրենսգրքի 215-րդ հոդվածի 1-ին պարբերությունում §պատգամավորների շրջանային, քաղաքային, քաղաքների շրջանային, ավանային, գյուղական խորհուրդների գործադիր կոմիտեներին առընթեր վարչական հանձնաժողովները¦ բառերը փոխարինել §տարածքային կառավարման մարմինները¦ բառերով, իսկ 2-րդ պարբերությունում §ԽՍՀ Միության և միութենական հանրապետությունների օրենսդրության օրենսդրական հիմունքներին համապատասխան¦ բառերը փոխարինել §տեղական ինքնակառավարման մարմինները¦ բառերով: 

6. Նախագծի 54-րդ հոդվածում §տեղական ինքնակառավարման մարմինների որոշումները դատարան¦ բառերը փոխարինել §տեղական ինքնակառավարման մարմինների որոշումները` տարածքային կառավարման մարմիններին կամ դատարան¦ բառերով, քանի որ համաձայն §Տեղական ինքնակառավարման մասին¦ ՀՀ օրենքի 77.2-րդ հոդվածի մարզպետները իրականացնում են վարչական վերահսկողություն տեղական ինքնակառավարման մարմինների որոշումների նկատմամբ: 


	1. Չի ընդունվել, քանի որ օրենսգրքի 13-րդ հոդվածով ընդհամենը  սահմանվում են անչափահասների կողմից վարչական իրավախախտում կատարելու արդյունքում վարչական պատասխանատվության միջոցներ կիրառող մարմինները և դրանց կողմից վարչական պատասխանատվության կիրառման կարգը, որոնք այլևս գոյություն չունեն, ուստի հիշյալ կետն ուժը կորցրած ճանաչելու արդյունքում ոչ թե բացառվում է անչափահասների կողմից վարչական իրավախախտում կատարելու արդյունքում վարչական պատասխանատվության ենթարկվելու հանգամանքը այլ ընդհամենը օրենսգրքից հանվում են ներկայումս գոյություն չունեցող հաստատությունների անվանումները:  

2. Ընդունվել է, հիշյալ հոդվածից հանվել են տեղական ինքնակառավարման մարմիններին վերաբերվող դրույթները:

3. Ընդունվել է:

4. Ընդունվել է, համապատասխան հոդվածը խմբագրվել է:

5. Ընդունվել է:

6. Ընդունվել է:

	23.
	ՀՀ պետական եկամուտների կոմիտե
	
	Սահմանված ժամկետում առաջարկություններ չեն ստացվել:

	24.
	ՀՀ տրանսպորտի և կապի նախարարություն
	1. օրենքի նախագծի 3-րդ հոդվածը §27-րդ¦ բառից հետո լրացնել §148-րդ¦  բառով, §232-րդ¦ բառից հետո լրացնել §243-րդ¦ բառով, իսկ §270-րդ¦ բառից առաջ  լրացնել §226-րդ հոդվածի 3-րդ  պարբերությունը¦ բառերով: 

2. օրենքի նախագծի  4-րդ հոդվածում անհրաժեշտ է հստակեցնել §տեղական ինքնակառավարման  մարմինների և նրանց խորհուրդների¦ հասկացությունը, պարզ չէ խոսքը գնում է համայնքի ավագանու, թե ղեկավարի մասին, ինչպես նաև անհրաժեշտ է հատակեցնել` որ խորդուրդի մասին է գնում խոսքը:

3. օրենքի նախագծի 27-րդ և 30-րդ հոդվածները անհրաժեշտ է  հանել: 

Միաժամանակ, անհրաժեշտ է հստակեցնել, թե  վարչական հանձնաժողովների փոխարեն, որ մարմիններն են քննելու վերջիններիս իրավասությանը վերապահված հոդվածներում նախատեսված իրավախախտումների վերաբերյալ գործերը: 


	1. Ընդունվել է:

2. Ընդունվել է:

3. Ընդունվել է:

	25.
	ՀՀ կենտրոնական բանկ
	1. Նախագծի 2-րդ հոդվածի 3-րդ մասի վերաբերյալ խնդրում ենք հաշվի առնել այն հանգամանքը, որ ֆինանսական համակարգում իրականացվող վարչական վարույթների իրականացման կարգը ունի իր առանձնահատկությունները: Հետևաբար այդ ոլորտը չի կարող ընկնել օրենսգրքով առաջարկվելիք ընդհանուր կարգավորման տակ: Այս առաջարկությունը մեր կողմից ներկայացվել է նաև օրենսգրքի ամբողջական նախագծի վերաբերյալ:

2. Նախագծի 3-րդ հոդվածով նախատեսվում է ուժը կորցրած ճանաչել օրենսգրքի 27-րդ հոդվածը, մինչդեռ վերջինս սահմանում է §հատուցմամբ վերցնել¦ հասկացությունը, որն օգտագործվում է օրենսգրքի այլ հոդվածներում (օրինակ` 191-րդ, 264-րդ, 296-րդ 309-րդ հոդվածներում):

3. Նախագծի 4-րդ հոդվածից առաջարկում ենք հանել §տեղական ինքնակառավարման մարմինների խորհուրդները¦ բառերը:

4. Նախագծի 7-րդ և 9-րդ հոդվածներում §ԽՍՀՄ Միության¦ բառերը առաջարկում ենք փոխարինել §ԽՍՀ Միության և¦ բառերով:

5. Օրենսգրքի 7-րդ գլխի վերնագրում և ողջ տեքստում §կուլտուրայի¦ բառը առաջարկում ենք փոխարինել §մշակույթի¦ բառով:

6. Նախագծի 25-րդ հոդվածում §տեղական ինքնակառավարման մարմիններին¦ բառերը առաջարկում ենք փոխարինել §տեղական ինքնակառավարման մարմինները¦ բառերով, իսկ §տարածքային կառավարման մարմինները¦ բառերը §տարածքային կառավարման մարմինները քննում են¦ բառերով:

7. Նախագծի 26-րդ և 29-րդ հոդվածները վերախմբագրման կարիք ունեն, քանի որ նշված հոդվածներում փոփոխության կարիք ունեն ոչ միայն §ներքին գործերի մարմինները (միլիցիա)¦ և §Հայաստանի հանրապետության առևտրի և տնտեսական զարգացման նախարարության¦ բառերը, այլ նաև մի շարք այլ արտահայտություններ:

8. Միևնույն ժամանակ հաշվի առնելով այն, որ ՀՀ արդարադատության կողմից արդեն մշակվել է և շրջանառության մեջ է դրվել §Վարչական իրավախախտումների վերաբերյալ¦ ՀՀ օրենսգրքի նոր նախագիծ, կարծում ենք, որ նպատակահարմար չէ նաև այս նախագծի շրջանառումը, քանի որ դրանով կարգավորվող հարցերը արդեն ներառված են օրենսգրքի ամբողջական նախագծում: 
	1. Ընդունվել է: 

2. Ընդունվել է:

3. Ընդունվել է:

4. Ընդունվել է:

5. Ընդունվել է:

6. Չի ընդունվել, քանի որ համապատասխան հոդվածը ՀՀ տարածքային կառավարման նախարարության առաջարկի հիման վրա խմբագրվել է:

7. Ընդունվել է:

8. Չի ընդունվել, նախագծի ընդունման նպատակահարմարությանը վերաբերվող մանրամասները շարադրված են տեղեկանք հիմնավորմամբ: 

	26.
	ՀՀ էներգետիկայի և բնական պաշարների նախարարություն
	Դիտողություններ և առաջարկություններ չունի:
	

	27.
	ՀՀ սպորտի և երիտասարդության հարցերի նախարարություն
	Առաջարկություններ և առարկություններ չունի:
	


